
KICHIK SANOAT 
ZONALARIDAGI KORXONALAR 
RAQOBATBARDOSHLIGINI 
OSHIRISH

Shodmonqulov Kamoliddin Murodillayevich
TMI “Menejment va marketing” kafedrasi dotsenti v.b.

Annotatsiya: Hozirgi vaqtda kichik sanoat zonalari (KSZ) va ulardagi korxonalar raqobatbardoshligini oshirish muhim 
hisoblanadi. Maqolada kichik sanoat zonalaridagi korxonalar va ular raqobatbardoshligini oshirish yoritilgan. Shuningdek, 
korxonaning raqobatbardoshligini baholash, raqobat strategiyasini ishlab chiqish va amalga oshirish o‘rganilgan.

Kalit so‘zlar: kichik sanoat zonalari, raqobatbardoshlik, raqobatchilar, raqobat tahlili, iqtisodiy samara, investitsion samara, 
raqobat muhiti.
Abstract: Currently, it is important to increase the competitiveness of small industrial zones (SIZ) and enterprises in them. 
The article describes enterprises in small industrial zones and their competitiveness improvement. Also, the evaluation of 
the enterprise‘s competitiveness, the development and implementation of the competition strategy were studied.

Key words: small industrial zones, competitiveness, competitors, competition analysis, economic efficiency, investment 
efficiency, competitive environment.
Аннотация: В настоящее время важно повысить конкурентоспособность малых промышленных зон (МПЗ) и пред-
приятий в них. В статье описаны предприятия малых промышленных зон и повышение их конкурентоспособности. 
Также изучалась оценка конкурентоспособности предприятия, разработка и реализация конкурентной стратегии.

Ключевые слова: малые промышленные зоны, конкурентоспособность, конкуренты, анализ конкуренции, эконо-
мическая эффективность, эффективность инвестиций, конкурентная среда.

K I R I S H
Korxonalarning raqobatbardoshligini oshirish masalasi ko‘p yillar davomida tadqiqotchilarni qiziqtirib kel-

moqda. Bu masala bo‘yicha ham xorijiy, ham mahalliy iqtisodchilar tomonidan ko‘plab nazariy va empirik tad-
qiqotlar olib borilgan. Bir tomondan korxonaning raqobatbardoshligini boshqarish mavzusining keng miqyosda 
ishlab chiqilishi ushbu muammoning iqtisodiy faoliyat amaliyoti uchun dolzarbligini ko‘rsatsa, boshqa tomondan, 
aksariyat tadqiqotlarda mualliflar korxonalar raqobatbardoshligining asosiy omillari, raqobatbardoshlik dara-
jasini monitoring qilish va uni yaxshilash bo‘yicha chora-tadbirlar ishlab chiqishning texnik jihatlariga kamroq 
e’tibor berib strategik tahlil va kompaniyalar raqobotbardoshligining fundamental omillarini aniqlashga e’tibor 
berishmoqda.

T A D Q I Q O T  M E T O D O L O G I YA S I
Taqdqiqot metodologiyasi sifatida sanoat korxonalarida mahsulot raqobatbardoshligini oshirishning yo‘na-

lishlariga oid olimlar fikrini o‘rgangan holda, kuzatish, iqtisodiy tahlil, statistik guruhlash, qiyosiy va tizimli tahlil 
kabi usullardan foydalanildi.

A S O S I Y  Q I S M
Ma’lumki, xo‘jalik yurituvchi subyektning raqobatbardoshligini oshirish nafaqat alohida korxonalar uchun, 

balki tegishli tarmoq va hududlar uchun ham ahamiyatlidir. Hududlar iqtisodiyoti alohida korxonalarning iqtisodiy 
faoliyati natijasida shakllanganligi sababli, korxonalarning yuqori raqobatbardosh maqomini ta’minlamasdan 
turib, hududlarning raqobatbardoshligini oshirish mumkin emas.

Menejmentning umumiy nazariyasidan ma’lumki, boshqaruv jarayonining asosiy bosqichlari: dastlabki 
ma’lumotlarni yig‘ish, uni tahlil qilish va maqsadni belgilash; qaror qabul qilish, qarorni amalga oshirish bo‘yicha 

tadbirlarni rejalashtirish va tashkil etish; ishlash natijalarini monitoring qilish va nazorat qilish. Shu nuqtayi 
nazardan, korxonaning raqobatbardoshligini boshqarish quyidagi harakatlar majmuasini amalga oshirishga 
qaratiladi:

1) xo‘jalik yurituvchi subyektning tarmog‘i va raqobatchilari to‘g‘risidagi ma’lumotlarni to‘plash va qayta 
ishlash;

2) olingan ma’lumotlarni tahlil qilish va tizimlashtirish, korxonaning raqobatbardoshligini baholash, yax-
shilash bo‘yicha strategik maqsadlarni belgilash;

3) raqobatbardoshlikning maqsadli darajasiga erishishga qaratilgan raqobat strategiyasini ishlab chiqish;
4) taktik boshqaruv qarorlarini rejalashtirish va ishlab chiqish jarayonida qabul qilingan strategiyaning 

izchil aniqlanishi;
5) qabul qilingan raqobat strategiyasini amalga oshirish bo‘yicha tadbirlarni tashkil etish;
6) strategiyani amalga oshirishning asosiy bosqichlarini nazorat qilish, erishilgan natijalarni monitoring 

qilish jarayonida korxonaning raqobatbardoshligini baholash, shuningdek tuzatish choralarini kiritish 
(zarur bo‘lganda).

Mazkur keltirilgan algoritm bo‘yicha barcha harakatlar shartli ravishda uchta katta blokka bo‘linishi mumkin: 
raqobat tahlili; korxonaning raqobatbardoshligini baholash; raqobat strategiyasini ishlab chiqish va amalga 
oshirish (1-rasm).

1-rasm: KSZ ishtirokchilari bo‘lmish korxonalar faoliyatida raqobatbardoshlikni ta’minlashning boshqaruv sikli

Yuqorida ta’kidlangan triadaga asoslangan KSZ ishtirokchilari bo‘lmish korxona faoliyatida raqobat tah-
lilining asosiy maqsadi strategik menejment sohasida raqobatbardoshlikni baholash va qarorlar qabul qilish 
uchun axborot asosini ta’minlashdan iborat. Ushbu maqsadga erishish korxonaning raqobat muhitini monitoring 
qilish va uning dinamikasini bashorat qilish imkonini beruvchi ko‘rsatkichlar tizimini qo‘rish orqali ta’minlanadi [4].

Sohadagi raqobatchilar va raqobat sharoitlarini o‘rganish har qanday kompaniyaning raqobatchilarga nis-
batan afzalliklari va kamchiliklarini aniqlash, o‘z raqobat strategiyasini ishlab chiqish yoki erishilgan raqobat-
dosh ustunlikni saqlab qolish uchun talab qilinadi. Xo‘jalik yurituvchi subyektning raqobat muhiti va uning faoli-
yati shartlarini tahlil qilish uning raqobatbardoshlik darajasini eng ko‘p belgilovchi omillarni aniqlash imkonini 
beradi. Bundan tashqari, aniqlangan omillarga maqsadli ta’sir ko‘rsatish orqali korxonaning raqobatbardoshlik 
mavqelari optimallashtiriladi. Korxonaning raqobat muhitini tahlil qilish tartibini qisqacha ko‘rib chiqamiz 
(strategik menejment klassiklarining tavsiyalariga muvofiq [5]).

KSZ ishtirokchilari bo‘lmish korxona faoliyatida raqobat tahlilini o‘tkazishda, birinchi navbatda, 
o‘rganilayotgan obyektning qisqacha tavsifini, shu jumladan tahlil qilinayotgan korxona tarmog‘ining tavsifini, 
asosiy iste’molchilarni, kompaniyaning ishlab chiqarish quvvatlarini, bozor sharoitlarini va boshqalarni shakllan-
tirish kerak. Keyingi, sohadagi vaziyat tahlili olib boriladi. Tarmoqlar o‘zining tuzilishi va asosiy xususiyatlariga 
ko‘ra bir-biridan bir-biridan keskin farq qilganligi sababli, tarmoqdagi vaziyat va undagi raqobatni tahlil qilish 
asosiy tarmoq xususiyatlarini ko‘rib chiqishdan boshlanadi.

Shu bilan birga, raqobatning tabiati va shiddatiga alohida e’tibor qaratish lozim. Tarmoqdagi vaziyat va 
undagi raqobatni tahlil qilishda quyidagi savollarga javob berish kerak:

● tarmoq bozorining hajmi;
● bozor o‘sish sur’ati va u joylashgan bosqich;
● raqobatchilar soni va ularning nisbiy kattaligi;
● tarmoqdagi asosiy kompaniyalarning rentabellik darajasi;
● tarmoqning asosiy ishtirokchilari o‘rtasidagi raqobatning intensivligi;
● raqobatning asosiy usullari;
● tarmoqda asosiy mol yetkazib beruvchilar kimlar ekanligi;
● texnologik o‘zgarishlarning yo‘nalishlari va sur’atlari;
● tarmoqqa kirish va undan chiqish qulayligi;

● tarmoq raqobatida muvaffaqiyat yoki muvaffaqiyatsizlikni belgilovchi asosiy omillar nimaligi;
● tarmoq istiqbollari va uning umumiy jozibadorligi.
Bunda tarmoqning iqtisodiy xususiyatlarining raqobat xarakteriga ta’sirini ham hisobga olish zarur [6]. 

Raqobat tahlili natijasida kompaniya rahbariyati oldida korxona tashqi muhitining aniq va obyektiv holati haqida 
tasavvur paydo bo‘lishi kerak. Shuni ham yodda tutish kerakki, bunday tahlil shunchaki ma’lumotlarni kirita-
digan va tayyor javoblarni oladigan sof mexanik mashq emas. Xuddi shu dastlabki ma’lumotlar uchun tarmoq-
ning dinamikasi uchun bir nechta ehtimollik ssenariylari bo‘lishi mumkin. Shu munosabat bilan, strategik tahlilni 
o‘tkazishda har doim ma’lum omillarning ta’siri, sanoat va raqobat muhitida yuzaga kelishi mumkin bo‘lgan 
o‘zgarishlar haqida turli xil fikrlar mavjud.

Yuqorida ta’kidlanganidek, raqobat tahlilining asosiy natijalaridan biri korxonaning raqobat muhitini moni-
toring qilish va uning dinamikasini bashorat qilish imkonini beruvchi ko‘rsatkichlar tizimini qurishdir. Uslubiy 
nuqtayi nazardan, bunday tizimni qurish R. Kaplan va D. Norton tomonidan ishlab chiqilgan muvozanatli 
ko‘rsatkichlar tizimi tamoyillari asosida amalga oshirilishi mumkin [7]. Balanslangan ko‘rsatkichlar tizimi (BKT) 
boshqaruvni universal mexanizm bilan ta’minlaydi, bu esa baholash mezonlari tizimidan foydalangan holda 
kompaniya faoliyatini doimiy ravishda kuzatib borish imkonini beradi.

BKTning klassik tuzilmasida ko‘rsatkichlar to‘rtta yo‘nalishda shakllantiriladi: moliya, mijozlar, ichki biznes 
jarayoni, o‘qitish va malaka oshirish. Shuni alohida ta’kidlash lozimki, BKTni shakllantirishga klassik yon-
dashuvda u asosan endogen ko‘rsatkichlarni o‘z ichiga oladi.

Shu bilan bir vaqtda, raqobat tahlili uchun birinchi navbatda korxonaning tashqi makro muhiti holatini 
tavsiflovchi ekzogen ko‘rsatkichlar qiziqish uyg‘otadi. BKT konsepsiyasi mualliflari o‘z ishlarida ko‘rsatilgan 
to‘rtta ko‘rsatkich sohalari o‘zgarmas emasligini va tizimni qurish vazifalariga qarab farq qilishi mumkinligini bir 
necha bor ta’kidlaganlar. Shundan kelib chiqqan holda, raqobat tahlilini o‘tkazishda BKT uchun asos sifatida 
biz strategik boshqaruv sohasidagi mutaxassislarning mutlaq ko‘pchiligi tomonidan dolzarb deb e’tirof etilgan 
Maykl Porterning raqobatning beshta kuchi modelini [8] tarkibiy tuzilma sifatida qabul qilishni taklif qilamiz.

Ushbu modelga ko‘ra, belgilangan bozordagi raqobat holatini quyidagi yo‘nalishlardagi ko‘rsatkichlar mon-
itoringi bilan tavsiflash mumkin:

● yangi raqobatchilarning kirib kelish tahdidi;
● mavjud tovarlar o‘rnini bosuvchi mahsulotlarning paydo bo‘lishi;
● mol yetkazuvchilar (postavkachilar) iqtisodiy salohiyati;
● sotib oluvchilar iqtisodiy salohiyati;
● mavjud raqobatchilar o‘rtasidagi kurash.
Shunday qilib, raqobat muhiti ko‘rsatkichlarini muvozanatlashtirilgan ko‘rsatkichlar tizimi tamoyillaridan 

foydalangan holda baholash tizimini qurish tarmoqdagi vaziyatni operativ monitoring qilish imkonini beradi.
KSZ ishtirokchilari bo‘lmish korxonaning raqobatbardoshligini baholash.
Ma’lumki, o‘lchab bo‘lmaydigan narsani boshqarish mumkin emas. Natijada, korxonaning raqobatbar-

doshligini ta’minlash uning raqobatbardosh maqomining hozirgi darajasini miqdoriy baholamasdan mumkin 
emas. Bunday baholash, bir tomondan, biznes jarayonlarini optimallashtirishning dolzarbligini aks ettiruvchi 
«barometr», ikkinchi tomondan, korxonaning kuchli va zaif tomonlarini qaysi yo‘nalishda aniqlash kerakligini 
ko‘rsatadigan «kompas»dir.

Har qanday korxonaning raqobatbardoshligini oshirish uning raqobatbardoshligini baholash bilan uzviy 
bog‘liqdir, chunki faqat bunday baholash asosida korxonaning raqobatdosh ustunliklarini (ularni mustahka-
mlash uchun), shuningdek kamchiliklarni (ularning keyingi faoliyatda bartaraf etish uchun) aniqlash mumkin. 
Ta’kidlash mumkinki, xo‘jalik yurituvchi subyektning raqobatbardoshligini baholash uning raqobatbardoshligini 
oshirish yo‘llarini tahlil qilish va aniqlash uchun uslubiy asosdir.

KSZ ishtirokchilari bo‘lmish korxonalar raqobat strategiyasini ishlab chiqish va amalga oshirish.
Shubhasiz, faqat shunday strategiya samarali bo‘lishi mumkin, uni ishlab chiqish va amalga oshirish 

batafsil raqobat tahliliga asoslanadi va raqobatbardoshlikni obyektiv baholash bilan tasdiqlanadi. Shunday qilib, 
biz ilgari taklif qilingan tahlil ketma-ketligiga rioya qilish zarurligini yana bir bor ta’kidlamoqchimiz: raqobat tahlili, 
korxonaning raqobatbardoshligini baholash, raqobat strategiyasini ishlab chiqish va amalga oshirish.

Yuqorida aytib o‘tganimizdek, raqobat strategiyasini ishlab chiqish va amalga oshirish bosqichi korxo-
naning raqobatbardoshligini ta’minlash algoritmida belgilovchi ahamiyatga ega, chunki aynan shu bosqichda 
korxona muvaffaqiyatining kaliti bo‘lgan nostandart strategik qarorlar ishlab chiqiladi.

KSZlari ishtirokchilari investitsion faoliyatni samarali boshqarish sohasida investorlar bo‘lmish, tadbirkorlik 
tuzilmalari faoliyatining amaliyotida ta’sischilarning o‘zaro kelishmovchiliklari tufayli bo‘linib ketish holatlari 
ham uchraydi. Ushbu holatda empirik yo‘l bilan avvalgiga qarama-qarshi holatdagi sinergetik samarani kuza-
tish mumkin: umumiy xarajatlarning o‘sishi, bozordagi mavqe va ulushning kamayishi, raqobatning o‘sishi, 
ma’muriy funksiyalarning takrorlanishi va h.k.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

777https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2023-yil, oktyabr.  № 10-son.

KSZlari ishtirokchilari investitsion faoliyati yetakchisi bo‘lmish innovatsion tadbirkorlikning imkoniyatlaridan 
maksimal darajada foydalanish O‘zbekiston Respublikasi iqtisodiyotining investitsion o‘sishini hamda moder-
nizatsiyasini ta’minlaydi.

KSZ ishtirokchilari investitsion faoliyatini samarali boshqarish sohasida investorlar bo‘lmish tadbirkorlik 
tuzilmalarining birlashishidan yuzaga keluvchi iqtisodiy samara tavsifi 1-jadvalda keltirilgan.

1-jadval: KSZlari ishtirokchilari investitsion faoliyatini samarali boshqarish sohasida investorlar bo‘lmish 
tadbirkorlik tuzilmalarining birlashishidan yuzaga keluvchi iqtisodiy samara turlari va yuzaga kelish sabablari

Iqtisodiy samara 
turlari Namoyon bo‘lish sohasi

Operatsion samara Daromadlarning o‘sishida va xarajatlarning, shu jumladan tranzaksion xarajatlarning kamayishida 
namoyon bo‘ladi

Investitsion samara Investitsiya resurslarining o‘sishida, investitsion risklar tarkibining mukammallashtirilishida 
namoyon bo‘ladi

Moliyaviy samara Moliyaviy barqarorlikning o‘sishida, kapital aylanuvchanligi ortishi va moliyalashtirish manbalariga 
erishish imkoniyatining mavjudligi, investitsiyalash risklarini kamaytirishda

Bunda olinadigan samara vaqtinchalik xususiyatga ega, chunki bozorda samarali ishlab chiqaruvchi o‘zi 
oladigan yuqori foydasi hisobiga ko‘proq resurslarga ega bo‘ladi va samaradorligi pastroq bo‘lganlarni siqib 
chiqaradi. Shunday qilib, tizim o‘z-o‘zidan qaytadan tashkil topadi.

X U L O S A  V A  T A K L I F L A R
KSZlarini barpo etishni asoslashda ularning iqtisodiy samaradorligini baholash muhim ahamiyat kasb etadi. 

Bu yerda, birinchi navbatda, zona hududiga joylashtiriladigan tadbirkorlik subyektlarining loyihalari samarador-
ligini baholash. Keyingi bosqichda zona hududini tayyorlash, unda muhandislik-kommunikatsion elementlarini, 
xizmat ko‘rstish obyektlarini qurishga sarflangan xarajatlarni e’tiborga olgan holda zonaning umumiy iqtisodiy 
samaradorligini baholash zona faoliyatini iqtisodiy asoslashda muhim ko‘rsatkich hisoblanadi. Bundan tashqari, 
KSZlarning ijtimoiy samaradorligini baholash va uni atrof-muhitga ekologik ta’sirini baholash ham zonalarni 
tashkil etilishini asoslashda muhim ko‘rsatkichlardan hisoblanadi.

Shuningdek, KSZlari taraqqiyotini samarali boshqarishda quyidagi tadbirlar zarurligini ta’kidlamoqchimiz:
● kichik sanoat zonalarida ishlab chiqarishni klaster asosida tashkil etish orqali sinergetik samaraga 

erishish;
● kichik sanoat zonalarida kichik biznes subyektlariga umumiy xizmat ko‘rsatuvchi tuzilmalarni tashkil 

etish;
● kichik sanoat zonalaridagi tadbirkorlik subyektlari o‘rtasida kooperatsiyani yo‘lga qo‘yish va b.

